
I. PËRMBLEDHJE EKZEKUTIVE 

Kontrolli i Lartë i Shtetit (këtu e në vazhdim KLSH), ushtroi auditim në Agjencinë Shtetërore 

të Kadastrës, Shoqëria Rajonale Ujësjellës Kanalizime Durrës SH.A, Universiteti i Tiranës, i 

Vlorës “Ismail Qemali dhe i Shkodrës “Luigj Gurakuqi”, “Për zbatimin e rekomandimeve të 

lëna në auditimet e mëparshme të evaduara në 6-mujorin e dytë të vitit 2022”, duke i kushtuar 

vëmendjen e posaçme çështjeve, që lidhen me: 

- Vlerësimin e rekomandimeve të KLSH-së të lëna nga auditimi i kryer në vitin 2022; 

- Hartimi i programeve (plan veprimeve) nga subjekti i audituar, me personat përgjegjës dhe 

afatet konkrete për zbatimin e rekomandimeve; 

- Nxjerrjen nga titullari i njësisë publike të akteve administrative të nevojshme, si: vendimeve 

(urdhrave) për zbatimin e masave organizative, vendimet ekzekutive për shpërblimin e 

dëmit, vendimet e nëpunësit autorizues, komisione disiplinore për dhënien e masave 

disiplinore. 

- Hartimin e programit (plani i veprimit). Respektimi i afateve ligjor për njoftimin e KLSH 

për ecurinë e zbatimit të rekomandimeve brenda afateve të përcaktuara në ligjin nr.154/205 

“Për organizimin dhe Funksionimit e Kontrollit të Lartë të Shtetit”. 

- Zbatimin e rekomandimeve për përmirësimin në legjislacionin në fuqi. Ecuria e zbatimit dhe 

analizimi i rekomandimeve: sa rekomandime janë pranuar dhe nga këto sa rekomandime janë 

zbatuar plotësisht, sa janë zbatuar pjesërisht, sa janë në proces zbatimi dhe sa 

rekomandimeve nuk janë zbatuar. 

- Zbatimin e rekomandimeve për masat me karakter organizativ. Ecuria e zbatimit dhe 

analizimi i rekomandimeve: sa rekomandime janë pranuar dhe nga këto sa rekomandime janë 

zbatuar plotësisht, sa janë zbatuar pjesërisht, sa janë në proces zbatimi dhe sa 

rekomandimeve nuk janë zbatuar. 

- Zbatimin e rekomandimeve për Shpërblim dëmi ekonomik. Ecuria e zbatimit dhe analizimi i 

rekomandimeve: sa rekomandime janë pranuar dhe nga këto sa rekomandime janë zbatuar 

plotësisht, sa janë zbatuar pjesërisht, sa janë në proces zbatimi dhe sa rekomandimeve nuk 

janë zbatuar. 

- Zbatimin e rekomandimeve për përdorimin me efektivitet dhe ekonomicitet. Ecuria e zbatimit 

dhe analizimi i rekomandimeve: sa rekomandime janë pranuar dhe nga këto sa rekomandime 

janë zbatuar plotësisht, sa janë zbatuar pjesërisht, sa janë në proces zbatimi dhe sa 

rekomandimeve nuk janë zbatuar. 

- Zbatimin e rekomandimeve për masat disiplinore dhe administrative. Ecuria e zbatimit dhe 

analizimi i rekomandimeve: sa rekomandime janë pranuar dhe nga këto sa rekomandime janë 

zbatuar plotësisht, sa janë zbatuar pjesërisht, sa janë në proces zbatimi dhe sa 

rekomandimeve nuk janë zbatuar. 

Kuadri ligjor dhe nënligjor i verifikimit të zbatimit të rekomandimeve: 

- Standardet Ndërkombëtare të Auditimit (ISSAI) të INTOSAI-t. 

- Standardet Ndërkombëtare të Auditimit (ISA) të IFAC 

- Kushtetuta dhe Ligji nr. 154/2014 “Mbi Organizimin dhe Funksionimin e Kontrollit të 

Lartë të Shtetit”; 

- Manualet e Auditimit, Rregulloret, Udhëzimet e KLSH-së. 

II. HYRJE 

Auditimi u krye në zbatim të nenin 15 shkronja (j) dhe pika 2, e nenit 30, të ligjit nr. 154/2014, 

datë 27.11.2014 “Për organizimin dhe funksionimin e Kontrollin të Lartë të Shtetit”, Udhëzimit 

të Kryetarit të KLSH-së nr.1, datë 04.11.2016 “Mbi procedurat për ndjekjen dhe dokumentimin 

e punës në auditimin e verifikimit të zbatimit të rekomandimeve të Kontrollit të Lartë të Shtetit”, 

Programit të Auditimit nr. 626/5 prot., datë 06.07.2023 me objekt “Për zbatimin e 

rekomandimeve të lëna në auditimet e mëparshme të evaduara në 6-mujorin e dytë të vitit 

2022”, u krye auditimi mbi hartimin e plan veprimit dhe raportimit në KLSH mbi zbatimin e 

rekomandimeve të lëna për marrjen e masave organizative, dhe të masave të tjera, të 

rekomanduara në përfundimet e auditimit nga KLSH-ja për misionet e mëparshme realizuar në 

subjektet ASHK, UKD, UT, UV dhe USH. 

Auditimi është kryer nga: 

1. B.H, përgjegjës grupi 

2. E.C, anëtare 

3. D.B, anëtar 

4. A.K, anëtare 

5. K.S, anëtare 

6. M.P, anëtare 

7. A.A, anëtar 

Çështjet e Audituara: 

1. Respektimi i afatit ligjor prej 20 ditësh nga data e marrjes së kërkesës, për informimin e 

KLSH për zbatimin e rekomandimeve e lëna nga auditimi i mëparshëm (germa “j” e nenit 15 

të Ligjit nr.154/2014, datë 27.11.2014“Për organizimin dhe funksionimin e Kontrollin të Lartë 

të Shtetit”). 

Respektimi i afatit ligjor prej 6 muajsh nga data e marrjes së njoftimit të raportit përfundimtar 

të auditimit, për raportimin në KLSH, të ecurisë së zbatimit të rekomandimeve të lëna nga 

auditimi i mëparshëm (pika 2 e nenit 30 të Ligjit nr. 154/2014, datë 27.11.2014). 

2. Realizimi i rekomandimeve për ndryshime apo përmirësime në legjislacionin në fuqi, sipas 

cilësimeve në planin e veprimeve të hartuar nga subjekti i audituar, duke pasqyruar punën e 

bërë, të analizuar për rekomandimet e realizuara plotësisht, pjesërisht, në proces realizimi dhe 

sa nga rekomandimet nuk janë pranuar. 

3. Realizimi i rekomandimeve për masa me karakter organizativ, sipas cilësimeve në planin e 

veprimeve të hartuar nga subjekti i audituar, duke pasqyruar punën e bërë të analizuar për 

rekomandimet e realizuara plotësisht, pjesërisht, në proces realizimi dhe sa nga rekomandimet 

nuk janë pranuar. 

4. Të tjera që rezultojnë gjatë auditimit. 

II.1. Objekti i auditimit 

Bazuar në rekomandimet e Kontrollit të Lartë të Shtetit, ky auditim ka si objektiv, verifikimin 

në subjekt (terren) zbatimin konkret të rekomandimeve të KLSH, pasqyrimin e rasteve të 

shmangies nga këto rekomandime dhe vlerëson aspektet e vendimmarrjes së Titullarëve të 

Institucioneve Publike, në drejtim të rritjes së performancës, me synim përmirësimin e metodës 

së punës, marrjen e masave të nevojshme strukturore, etj. 

II.2. Qëllimi i auditimit 

Auditimi i zbatimit të rekomandimeve, kryhet në funksion të hartimit të Raportit Vjetor të 

aktivitetit të Kontrollit të Lartë të Shtetit, që paraqitet në Kuvendin e Shqipërisë brenda 

tremujorit të parë të vitit pasardhës, bazuar në pikën 3 e nenit 31, të ligjit nr. 154/2014, datë 

27.11.2014 “Për Organizimin dhe Funksionimin e Kontrollit të Lartë të Shtetit”. 

II.3. Metodologjia e auditimit 

Nëpërmjet dërgimit të rekomandimeve në subjektet e audituara, KLSH realizon funksionin 

këshillues, duke respektuar pavarësinë institucionale, në përputhje me kërkesat e ISSAI 1, 

Deklarata e Limës “Udhëzime mbi rregullat e auditimit”, ISSAI 10, Parimi 7, Deklarata e 

Meksikos, “Ekzistencën e Mekanizmave efektive ndjekës në rekomandimet e SAI-ve”, si dhe 

Standardet Ndërkombëtare të Auditimit të INTOSAI-t (ISSAI), për të rritur përgjegjshmërinë 

e nëpunësve publikë, në pranimin e përgjegjësive dhe ndërmarrjen e masave korrigjuese dhe 

përmirësuar punën për të ardhmen i devijimeve nga standardet e pranuara dhe identifikimi i 

rasteve të shkeljes së parimeve të, ligjshmërisë dhe rregullshmërisë financiare, përputhshmëria 

me kriteret e përcaktuara nga ligjet që rregullojnë funksionimin e njësive të pushtetit vendor, 

të menaxhimit financiar me qëllim përmirësimin e funksionimit të njësisë në të ardhmen. 

II.4. Konkluzione 

Në përfundim të procesit të punës audituese në terren nga subjekti i audituar nuk u paraqiten 

kundërshti mbi aktverifikimin e mbajtur mbi zbatimin e rekomandimeve të lëna nga KLSH-ja. 

Nga masat organizative janë pranuar plotësisht 18 masa. Janë zbatuar 1 masë, janë në proces 

zbatimi 13 masa organizative, është zbatuar pjesërisht 1 masë organizative dhe nuk janë zbatuar 

3 masa organizative. Nga masat për eliminimin e efekteve negative (3E) është pranuar 1 masë 

e cila është në proces. 

II.5. Opinion i përgjithshëm mbi zbatimin e rekomandimeve 

Pavarësisht nga puna e bërë, niveli i realizmit të rekomandimeve është 5%, për disa nga masat 

për të cilat janë në proces zbatimi ose janë zbatuar pjesërisht duhet më shumë punë për 

realizimin e tyre në nivelin 100% të rekomandimeve. 

III. Zbatimi i Rekomandimeve të Lëna në Auditimin e Mëparshëm 

III.1. Përshkrimi i auditimit sipas drejtimeve të auditimit 

Më hollësisht, gjeni verifikimin e zbatimit të rekomandimeve sipas subjekteve si më poshtë: 

I. Universiteti i Vlorës “Ismail Qemali” - UV 

Nga KLSH, me shkresën nr. 468/21 prot, datë 22.12.2022 për përmirësimin e gjendjes janë 

rekomanduar 18 masa organizative dhe 1 masë për eliminimin e efekteve negative (3E). Nga 

masat organizative janë pranuar plotësisht 18 masa, nga të cilat është zbatuar 1 masë, janë në 

proces zbatimi 13 masa organizative, është zbatuar pjesërisht 1 masë organizative dhe nuk janë 

zbatuar 3 masa organizative. Nga masat për eliminimin e efekteve negative (3E) është pranuar 

1 masë e cila është në proces. 

III.2 Hartimi i programit (Plan veprimit) dhe respektimi i afatit prej 20 ditë për kthimin 

e përgjigjes për zbatimin e rekomandimeve, siç është përcaktuar në nenin 15 shkronja (j) 

të ligjit nr.154/2014, datë 27.11.2014“Për organizimin dhe funksionimin e Kontrollin të 

Lartë të Shtetit”. 

Në zbatim të nenit 30, të ligjit nr. 154/2014, “Për organizimin dhe funksionimin e Kontrollit të 

Lartë të Shtetit”, me shkresën nr. 468/21 prot, datë 22.12.2022, është dërguar “Raporti 

Përfundimtar dhe Rekomandimet për auditimin e sistemeve të teknologjisë së informacionit, 

në Universitetin “Ismail Qemali” Vlorë”. 

Universiteti “Ismail Qemali” Vlorë ka dërguar me shkresën nr. 58, datë 13.01.2023 në 

Kontrollin e Lartë të Shtetit planin e masave për rekomandimet e lëna nga Kontrolli i Lartë i 

Shtetit mbi auditimin e zhvilluar në Universitetin “Ismail Qemali” Vlorë, me objekt “Auditimi 

i Sistemeve të Teknologjisë së Informacionit”. 

III.3 Respektimi i afatit ligjor prej 6 muajsh nga data e marrjes së njoftimit të raportit të 

auditimit, për raportimin në KLSH, të ecurisë së zbatimit të rekomandimeve të lëna nga 

auditimi i mëparshëm (pika 2 e nenit 30 të ligjit nr. 154/2014, datë 27.11.2014“Për 

organizimin dhe funksionimin e Kontrollit të Lartë të Shtetit”. 

Në zbatim të nenit 30, të ligjit nr. 154/2014, “Për organizimin dhe funksionimin e Kontrollit të 

Lartë të Shtetit”, me shkresën nr. 468/21 prot., datë 22.12.2022, është dërguar “Raporti 

Përfundimtar dhe Rekomandimet për, auditimin e sistemeve të teknologjisë së informacionit” 

në Universitetin “Ismail Qemali” Vlorë”. 

Universiteti “Ismail Qemali” Vlorë nuk ka kthyer përgjigje mbi ecurinë e zbatimit të 

rekomandimeve të lëna në respektim të afatit ligjor prej 6 muajsh, pika 2 e nenit 30 të ligjit nr. 

154/2014, datë 27.11.2014 “Për organizimin dhe funksionimin e Kontrollit të Lartë të Shtetit”. 

III.4 Realizimi i rekomandimeve, sipas cilësimeve në planin e veprimeve të hartuar nga 

subjekti i audituar, duke pasqyruar punën e bërë të analizuar për rekomandimet e 

realizuara plotësisht, pjesërisht, në proces realizimi dhe sa nga rekomandimet nuk janë 

pranuar. 
 

Nga të pranuarat Nr. % 

Zbatuar 1 5 

Zbatuar pjesërisht 1 5 

Në proces 14 74 

Nuk janë zbatuar 3 16 

Nga ana e KLSH me shkresat përcjellëse në auditimin e mëparshëm për përmirësimin e 

gjendjes janë lënë gjithsej 18 masa organizative, nga të cilat janë pranuar plotësisht 18 masa 

ose 100%. Është zbatuar plotësisht 1 masë ose 6%, janë në proces zbatimi 13 ose 72% masa, 

është zbatuar pjesërisht 1 ose 5% dhe nuk janë zbatuar 3 masa ose 17% masë organizative. 

Nga masat për eliminimin e efekteve negative (3E) është pranuar 1 masë ose 100% e cila është 

në proces. 

Më hollësisht, auditimi i zbatimit të rekomandimeve: 

A. MASA ORGANIZATIVE 

1. Gjetje nga auditimi: Nga auditimi u konstatua se, specialistët e Sektorit IT të cilët janë pjesë 

e Drejtorisë së Burimeve Njerëzore, janë të caktuar për të kryer detyra funksionale IT në secilin 

nga fakultetet e Vlorës, por për këtë shpërndarje të tyre nuk ka një Urdhër të brendshëm nga 

Rektorati. Gjithashtu, bazuar në strukturën e miratuar ka rezultuar se në asnjë fakultet nuk ka 

një pozicion specifik të përcaktuar për specialistët mbi kryerjen e detyrave të teknologjisë së 

informacionit. 

1.1. Rekomandimi: Rektorati i Universitetit Vlorë duhet të marrë masa për nxjerrjen e një 

urdhri në të cilin të caktohen specialistët në fakultetet respektive si dhe të përcaktohen detyrat 

funksionale të secilit prej tyre. 

Përgjigja e Institucionit: Për rekomandimin e sipërcituar Drejtoria e Komunikimit dhe 

Burimeve Njerëzore ka përcjellë tek Rektori i UV-së shkresën nr. 580 prot., datë 16.03.2023 

me lëndë “Mbi zbatimin e rekomandimeve të lëna nga grupi i auditimit “Mbi auditimin e 

sistemeve Teknologjisë së Informacionit” në Universitetin “Ismail Qemali” Vlorë”, e miratuar 

nga titullari i institucionit. 

Nga auditimi rezulton se: Universiteti i Vlorës “Ismail Qemali” ka marrë masa për zbatimin e 

rekomandimit, duke atashuar nga një specialist TI pranë fakulteteve përkatëse. 

Rekomandimi është zbatuar 

2. Gjetje nga auditimi: Nga auditimi u konstatua se, për periudhën objekt auditimi u konstatua 

se Universiteti i Vlorës, nuk ka plan trajnimi vjetor për vitet 2020 - 2021 për burimet njerëzore 

si dhe nuk ka zhvilluar trajnime për sektorin IT, personelin akademik mbi sistemet, sigurinë 

dhe teknologjinë e informacionit. Trajnimin e stafit akademik dhe administrativ për të rritur 

aftësitë e tyre në menaxhimin e sistemeve informatike të UV e kryen përgjegjësi i sektorit të 

Sektorit. Gjithashtu, specialistët e IT të këtij sektori atashuar pranë fakulteteve respektive janë 

përgjegjës për mbikëqyrjen dhe trajnimin e personelit akademik. 

Nga auditimi u konstatua se, për periudhën objekt auditimi nuk janë zhvilluar trajnime mbi 

sistemet, sigurinë dhe teknologjinë e informacionit në kundërshtim me përshkrimit e punës 

miratuar me shkresën nr. Prot., 205/1 datë 14.02.2018. 

2.1. Rekomandimi: Universiteti i Vlorës “Ismail Qemali” të marrë masa për identifikimin e 

nevojave për trajnimin e stafit i cili merret me administrimin e bazës së të dhënave dhe të çdo 

përdoruesi të sistemit, si dhe të hartojë e miratojë plane dhe politika për zhvillimin e trajnimeve 

në lidhje me sistemet, sigurinë dhe teknologjinë e informacionit. 

Përgjigja e Institucionit: Në përgjige të rekomandimit të mësipërm, Universiteti “Ismail 

Qemali”, Vlorë i është drejtuar disa herë Shkollës së Administratës Publike me qëllim trajnimin 

e personelit të UV-së. Drejtoria e Komunikimit dhe Burimeve Njerëzore i ka kërkuar ASPAS- 

së që të kryejë trajnime të personelit të UV-së duke i specifikuar fushat përkatëse ku është e 

domosdoshme dhe e nevojshme të bëhet trajnimi. Prej ASP-së kemi marrë përgjigjen se duhet 

të presim përfundimin e dokumenteve ligjore për të mundësuar pjesëmarrjen në trajnime edhe 

të personave jashtë shërbimit civil. 

Nga auditimi rezulton se: : Universiteti i Vlorës ka pranuar rekomandimin e lënë nga grupi i 

auditimit dhe është marrë angazhimi për ta përmbushur atë. 

Rekomandimi është në proces 

3. Gjetje nga auditimi: Nga auditimi u konstatua se, Universiteti i Vlorës nuk disponon 

regjistër risku të përgjithshëm institucional, ku të përfshihen edhe risqet mbi IT dhe të 

mbulohen të gjithë aktivitet duke përfshirë këtu risqet mbi sistemet, proceset e menaxhimit të 

ndryshimit, etj. Nuk ka identifikuar dhe vlerësuar ngjarjet e mundshme që mund të kenë efekt 

negativ përsa i përket arritjes së objektivave institucionale. 

3.1. Rekomandim: Universiteti i Vlorës “Ismail Qemali” të marr masa për identifikimin dhe 

analizimin e risqeve për Teknologjinë e Informacionit me qëllim analizimin dhe vlerësimin e 

risqeve, për të mos riskuar përmbushjen e objektivave të institucionit në përputhje me ligjin nr. 

10296, datë 08.07.2010, “Për menaxhimin financiar dhe kontrollin”, i ndryshuar. Gjithashtu të 

marrin masa për hartimin dhe dokumentimin e një plani veprimi për minimizimin / 

parandalimin e risqeve të identifikuara, si dhe të bëhet monitorimi periodik i zbatimit të këtyre 

masave. 

Përgjigja e Institucionit: Në lidhje me rekomandimin e mësipërme ju bëjmë me dije se 

Universiteti “Ismail Qemali” Vlorë, pas rekomandimeve të lëna nga KLSH si dhe në përputhje 

me ligjin nr. 10296, datë 08.07.2010, “Për menaxhimin financiar dhe kontrollin”, i ndryshuar, 

ka hartuar regjistrin e riskut. 

Nga auditimi rezulton se: Universiteti “Ismail Qemali” Vlorë ka marrë masa për hartimin e 

regjistrit të riskut institucional por nuk ka evidentuar risqet që lidhen me teknologjinë e 

informacionit. 

Rekomandimi është zbatuar pjesërisht 

4. Gjetje nga auditimi: Nga auditimi i dokumentacionit të procedurës të prokurimit Krijimi i 

Datacenter dhe Ndërtimi i Sistetmit të Integruar për menaxhimin e bibliotekës dixhitale 

rezulton se disa prej kritereve të veçanta për kualifikim janë të mbivendosura dhe të 

panevojshme për zbatimin e kontratës, konkretisht: 

a) Të paktën 2 (dy) specialistë të çertifikuar Technical Professional (ose ekuivalente sipas 

prodhuesit perkatës) për zgjidhjen hardëare të ofruar, me minimum 3 vjet eksperience 

profesionale. 

b) Të paktën 1 (një) person të certifikuar PMP ose ekuivalent për menaxhimin e projekteve 

(Certifikimi duhet të jetë aktiv, i verifikueshem në listën e publikuar nga PMI ose ekuivalent, 

dhe me minimumi 5 vjet experienceë 

c) Të paktën 1 (një) specialist të certifikuar për SQL Database me minimumin 3 vjet 

eksperience profesionale. 

d) Operatori Ekonomik duhet të ketë status Gold (ose ekuivalent) për pajisjet harduerë të 

ofruara. Ky kriter provohet nëpërmjet dokumentacionit të lëshuar nga prodhuesi përkatës në 

emër të operatorit Ekonomik ose nëpërmjet link të faqes web të prodhuesit ku vërtetohet ky 

status. 

4.1. Rekomandim: Sektori i prokurimeve, grupet e hartimit të kritereve për kualifikim, të 

marrin masa që në të ardhmen, në hartimin e Dokumenteve Standarde të procedurave të 

prokurimit, të shmangin vendosjen e kritereve diskriminuese për të krijuar kushtet e një 

konkurrence të lirë për pjesëmarrjen në tender të sa më shumë operatorëve ekonomik. 

Përgjigja e Institucionit: Në lidhje me rekomandimin e mësipërm Sektori i Prokurimeve ka 

reflektuar rekomandimet tuaja, në procedurat që ka zhvilluar në vijim, në zbatim të LPP-së 

Nr.162 datë 23.12.2020,VKM-së Nr.285 datë 19.05.2021 “Për miratimin e rregullave të 

prokurimit publik” si dhe vendimeve dhe udhëzimeve përkatëse në funksion të tyre, kjo 

evidentohet edhe në fakin se për procedurat e zhvilluara nuk ka patur ankesa nga operatorët 

ekonomikë. 

Nga auditimi rezulton se: Universiteti “Ismail Qemali” Vlorë e ka pranuar rekomandimin dhe 

do të reflektojë në vijimësi. 

Rekomandimi është në proces 

5. Gjetje nga auditimi: Nga auditimi dhe shqyrtimi i dokumentacionit të procedurës: 

“Implementimi i Datacenter dhe Sistemit të Integruar për menaxhimin e Bibliotekës u 

konstatua se në procesverbal nuk është evidentuar marrja në dorëzim e të gjitha mallrave. 

5.1. Rekomandim: Titullari i autoriteti kontraktor të marrë masa që në vijimësi grupet e 

caktuara për marrjen në dorëzim të mallrave dhe ndjekjen e kontratave të dokumentojnë në 

procesverbal të gjitha mallrat e prokuruar. 

Përgjigja e Institucionit: Në lidhje me rekomandimin e mësipërm, Administratori ka ngritur 

Urdhrin nr. 8, datë 31.01.2023. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

dhe ka ngritur urdhër mbi zbatimin e tij në vijimësi. 

Rekomandimi është në proces 

6. Gjetje nga auditimi: Nga auditimi dhe shqyrtimi i dokumentacionit të procedurave të 

prokurimit me objekt Pagese Hostim Faqe” dhe Abonim Soft për Detektimin e Plagjiaturës 

rezulton se nuk janë testuar çmimet e tregut për mallra e shërbime në përputhje me pikën 4 të 

Nenit 40 të VKM Nr. 914, datë 29.12.2014, ‘Për Miratimin e Rregullave të Prokurimit Publik’. 

6.1.Rekomandim: Universiteti Ismail Qemali të marrë masa që nga ana e grupeve të punës që 

do të ngrihen për procedurat e prokurimit që do të zhvillohen në të ardhmen në rastin kur 

procedura e prokurimit me vlerë të vogël zhvillohet në rrugë shkresore, anëtarët e komisionit 

të testojnë tregun për të marrë tregues për çmimet e punëve/mallrave/shërbimeve, të cilat i 

pasqyrojnë në një procesverbal të mbajtur dhe të nënshkruar nga komisioni. 

Përgjigja e Institucionit: Në lidhje me rekomandimin e mësipërm ju sqarojmë se pas 

rekomandimit të dhënë, Universiteti “Ismail Qemali”; Vlorë , do zhvillojë çdo procedurë ose 

me testim tregu, ose me sistemin e prokurimit elektronik. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

dhe ka ngritur urdhër mbi zbatimin e tij në vijimësi. 

Rekomandimi është në proces 

7. Gjetje nga auditimi: Nga auditimi u konstatua se UV, nuk ka ngritur Active Directory për 

menaxhimin e userave, pajisjeve, aplikacioneve dhe marrjen e shërbimeve me anë të një 

autentifikimi të vetëm “single sign in” për një identifikim të qendërzuar të sigurt të kontrollit 

dhe menaxhimin e shërbimeve në përputhje me standardet me të mira. 

7.1. Rekomandim: Universiteti i Vlorës të marrë masa për planifikimin dhe ngritjen e një 

Active Directory me qëllim standardizimin e infrastrukturës IT, rritjen e sigurisë së rrjetit si 

dhe garantimin e një identifikimi të qendërzuar dhe të sigurt. 

Përgjigja e Institucionit: Në lidhje me rekomandimin e mësipërm, sektori IT me shkresë 

nr.1144/5 prot, datë 07.07.2023 ka parashikuar në buxhetin afatmesëm 2024-2026 

implementimin e Active Directory. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

nga grupi i auditimit dhe ka marrë masa për zbatimin e tij në vijimësi. 

Rekomandimi është në proces 

8. Gjetje nga auditimi: Nga auditimi u konstatua se: 

- UV nuk disponon dokument të planeve të vazhdueshmërisë së punës (BCP) dhe një plan të 

rikuperimit nga katastrofa (disaster recovery) me qëllim garantimin e vazhdueshmërisë së 

ofrimit të shërbimeve në raste të jashtëzakonshme emergjencash në kundërshtim me pikën 1 

shkronja c) dhe ç), të VKM nr. 710, datë 21.08.2013, i ndryshuar. 

-Për procedurat e back up, UV nuk ka të dokumentuar ndonjë dokument administrativ si 

Rregullore e Brendshme apo dokument tjetër TIK ku të përcaktohet mënyra e kryerjes së 

backup-ve. 

8.1. Rekomandim: Strukturat drejtuese në Universitetin e Vlorës në bashkëpunim me sektorin 

e IT-së të marrin masa për ndërtimin dhe hartimin e planeve të vazhdimësisë së biznesit duke 

përfshirë planet për backup për sistemet, pajisjet kompjuterike dhe të dhënat, me qëllim 

garantimin e sigurisë së informacionit dhe uljen e riskut për ndërprerjen e shërbimeve dhe 

vazhdimësisë së punës. 

Përgjigja e Institucionit: Në lidhje me rekomandimin e mësipërm, sektori IT me shkresë 

nr.1144/5 prot, datë 07.07.2023 ka parashikuar në buxhetin afatmesëm 2024-2026 

implementimin e Active Directory. Implementimi i Active Directory do mundësojë kryerjen e 

backup-eve me qëllim garantimin e sigurisë së informacionit dhe uljen e riskut për ndërprerjen 

e shërbimeve dhe vazhdimësisë së punës. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

nga grupi i auditimit dhe ka marrë masa për zbatimin e tij në vijimësi. 

Rekomandimi është në proces 

9. Gjetje nga auditimi: Nga auditimi u konstatua se në hyrjen kryesore të Rektoratit të UV 

është instaluar një sistem i veçantë aksesi për hyrje daljet e punonjësve të UV por ky sistem 

nuk është funksional dhe nuk përdoret për të monitoruar hyrje – daljet, duke kompromentuar 

nivelin e sigurisë së aksesit në ambientet e saj me qëllim kufizimin e aksesit fizik të personave 

të paautorizuar. 

9.1. Rekomandim: Strukturat drejtuese në Universitetin e Vlorës në bashkëpunim me sektorin 

e IT-së të marrin masa për të analizuar nivelin e sigurisë së aksesit në ambientet e rektoratit me 

qëllim kufizimin e aksesit të personave të paautorizuar që nuk janë pjesë e administratës por 

edhe për të administruar hyrje daljet e stafit të administratës së rektoratit si dhe të marri masa 

për vendosjen në funksion të sistemit të aksesit që ka të instaluar në godinën e rektoratit. 

Përgjigja e Institucionit: Në lidhje me rekomandimin e mësipërm, për pjesën e sektorit IT, kemi 

parashikuar me shkresë nr.1144/5 prot, datë 07.07.2023 në buxhetin afatmesëm 2024-2026 

blerjen e një brave elektrike për realizimin automatik të procesit. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

nga grupi i auditimit dhe ka marrë masa për zbatimin e tij në vijimësi. 

Rekomandimi është në proces 

10. Gjetje nga auditimi: Për periudhën e audituar, u konstatua se Universiteti i Vlorës nuk ka 

politika të ruajtjes së dokumenteve dhe nuk ka të dokumentuar një plan masash për 

identifikimin, trajtimin e gabimeve dhe incidenteve që mund të ndodhin në infrastrukturën IT, 

dhe në mungesë të procedurave të shkruara, risqet menaxhohen mbi bazë ngjarjesh. Suporti, 

mbështetje teknike dhe logjike për operacionet IT që ndihmojnë mbarëvajtjen e strukturave të 

institucionit, kryhen nëpërmjet shkëmbimeve verbale dhe nëpërmjet e-mail-eve. 

10.1. Rekomandim: Strukturat Drejtuese në Universitetin e Vlorës në bashkëpunim me 

sektorin TIK të marrin masa për identifikimin, dokumentimin dhe monitorimin e incidenteve 

si dhe menaxhimin e ndryshimeve dhe dokumentimin e tyre. 

Përgjigja e Institucionit: Në përgjigje të rekomandimit të mësipërm nga ana Universitetit 

“Ismail Qemali”, Vlorë do të hartohet rregullorja për identifikimin, dokumentimin dhe 

monitorimin e incidenteve si dhe menaxhimin e ndryshimeve dhe dokumentimin e tyre e cila 

do të bëhet e mundur pasi të implementohet e active directory. 

Dokumentacioni gjenerohet dhe hartohet në përputhje me kuadrin ligjor në fuqi si dhe në 

përputhje me rregulloren e UV, të cilat disponohen në Hard Copy dhe mbështetje të ligjit nr. 

9154, datë 06.11.2003 “Për arkivat”, nuk mund të ndryshohen pas protokollimit të tyre. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

nga grupi i auditimit por ende nuk ka marrë masa për zbatimin e tij. 

Rekomandimi nuk është zbatuar 

11. Gjetje nga auditimi: 

-Nga auditimi u konstatua se ambienti fizik i dhomës së serverëve ku është hostuar sistemi i 

bibliotekës dixhitale në Universitetin e Vlorës nuk është në përputhje me standardet e 

përcaktuara në rregulloren për ndërtimin e dhomës së serverëve të miratuar nga Agjencia 

Kombëtare e Shoqërisë së Informacionit. 

-Shërbimet që ofron teknologjia e informacionit në UV mbështeten në një infrastrukture IT jo 

të konsoliduar dhe në disa pjesë është e amortizuar. Shërbimet e ngritura mbi këtë rrjet nuk janë 

të sigurta dhe nuk mbështesin vazhdimësinë e punës dhe perspektiven e zhvillimeve të 

përcaktuara. 

11.1. Rekomandim: Strukturat drejtuese në Universitetin e Vlorës në bashkëpunim me sektorin 

e IT-së të marrin masa për planifikimin dhe ngritjen e një infrastrukture IT (ambienteve të 

dhomës të serverëve dhe rrjetin netëork) në përputhje me kushtet teknike të përcaktuara në 

rregulloren e miratuar nga AKSHI, që parashikon përcaktimin e standardeve të TIK si dhe në 

përputhje me udhëzimet, standardet dhe praktikat më të mira kombëtare dhe ndërkombëtare. 

Përgjigja e Institucionit: Në lidhje me rekomandimin e mësipërme ju bëjmë me dije se pas 

rekomandimeve të dhëna, mbështetur dhe në standartet e përcaktuara për ambjentet e mbajtjes 

së serverit, janë marrë masat për vendosjen e dedektorëve të tymit si dhe një sistem alarmi. 

Në lidhje me sistemin e ftohjes nga ana e specialistëve të IT është parë e përshtatshmë mbajtja 

e temperaturës 22 gradë celcius nëpërmjet një kondicioneri. Inventarin e këtij ambjenti e ka në 

përgjegjësi Përgjegjësi i IT përfshirë edhe çelësin. Janë marrë masat që të gjitha materialet e 

tjera përveç serverit që ndodhen në këtë ambjent të magazinohen në magazinat e Universitetit. 

Ndarja e ambjentit të serverit me mur, nga paneli elektrik i Universitetit ,është planifikuar në 

zërin “Riparim i Objekteve Ndërtimore”. Po në këtë zë është planifikuar dhe vendosja e 

aspiratorëve që do funksionojnë  për filtrimin e ajrit. 

Në lidhje me sistemin e zjarrin në ambjent ndodhen aparate për fikjen e zjarrit. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

nga grupi i auditimit dhe ka marrë masa për zbatimin e tij në vijimësi. 

Rekomandimi është në proces 

12. Gjetje nga auditimi: Nga auditimi u konstatua se Universiteti i Vlorës, nuk ka vënë në 

përdorim sistemin Pitagora ofruar nga RASH, megjithëse vet ky universitet ka nënshkruar dhe 

është bërë pjesë e marrëveshjes së bashkëpunimit me Rrjetin Akademik Shqiptar. 

12.1. Rekomandim: Strukturat drejtuese në Universitetin e Vlorës në bashkëpunim me sektorin 

e IT-së, të marri masa për të analizuar,identifikuar dhe dokumentuar të gjitha arsyet teknike, 

financiare dhe ligjore për të cilat nuk kanë vënë në përdorin sistemin Pitagora ofruar nga Rrjeti 

Akademik Shqiptar, si një detyrim që rrjedh nga marrëveshja e nënshkruar ndërmjet 

universiteteve dhe RASH. 

Përgjigja e Institucionit: Sistemi Piatagora është një prej shërbimeve që ofron RASH kundrejt 

pagesës. Aktualisht UV përdor platformën e saj UVMS të krijuar nga Përgjegjësi i Sektorit TIK 

mbi burimet e hapura të kodimit, për të cilën UV nuk ka paguar asnjë kosto zhvillimi. Platforma 

është një sistem modular që mbulon të gjitha nevojat e departamenteve dhe zyrave që e përdorin 

atë përkatësisht. 

Nga auditimi rezulton se: Universiteti “Ismail Qemali” Vlorë nuk ka marrë asnjë masë për 

zbatimin e këtij rekomandimi. 

Rekomandimi nuk është zbatuar 

12.2Rekomandimi: Universiteti i Vlorës të adresojë në institucionet përgjegjëse që janë 

Ministria e Arsimit dhe RASH, çështjet që e kanë penguar të vërë në funksion sistemin Pitagora, 

në mënyrë që të nxiten të gjithë faktorët për qartësimin dhe saktësimin njëherë e mirë mbi të 

drejtën e zhvillimi të sistemeve informatike që ndërtohen në shërbim të studentëve në mënyrë 

që të parandalohen investime me qëllime të njëjta. 

Përgjigja e Institucionit: Duke patur parasysh që sistemi Pitagora ofrohet kundrejt një pagese, 

UV me qëllim ruajtjen e qëndrueshmërisë financiare ka zgjedhur platformën e saj UVMS pa 

kosto financiare. 

Nga auditimi rezulton se: Universiteti “Ismail Qemali” Vlorë nuk ka marrë asnjë masë për 

zbatimin e këtij rekomandimi. 

Rekomandimi nuk është zbatuar 

13. Gjetje nga auditimi: Nga auditimi mbi dokumentacionin e hartuar mbi sistemin UVMS, u 

konstatua se: 

- Mungon një akt rregullatorë të brendshëm për menaxhimin e log-eve të përdoruesve. 

- Nuk ka manual administrimi të sistemit UVMS. 

- Nuk janë ndërtuar në mënyrë skematike Workflow për proceset e punës që ndjekin në sistem 
stafi akademik, administrativ si dhe studentët. 

13.1. Rekomandimi: Universiteti i Vlorës, të marrë masa për hartimin dhe miratimin e 

dokumentacionit që mungon si workflow, manuali i administrimit si dhe mënyra se si do të 

administrohen log-et e përdoruesve, si dokumentacion i nevojshëm për gjurmën e auditimit në 

sistemin UVMS. 

Përgjigja e Institucionit: Në lidhje me rekomandimin e mësipërm Sektori IT me shkresën nr. 

1198 prot, datë 19.06.2023 ka propozuar rregulloren e Zyrës IT e cila është miratuar me vendim 

SA nr. 41, datë 13.07.2023. Për ndjekejn e Workflow sektori IT bazohet në rregulloren e UV: 

https://univlora.edu.al/rregullorja/, aktualisht po punojmë për krijimin e manualit të menxhimit 

të Log-eve të përdorusit në sistemin UVMS. Nga ana teknike ky proces eshte i zgjidhur pasi 

bazohet në mënyrën se si zyrat e UV operojnë praktikisht. Fillimisht informacionet iniciohen 

nga sektori/drejtoria/departamenti përkatës dhe përcillen pranë autoriteteve drejtuese të 

institucionit për kontrollet e nevojshme. Nëse marim në konsideratë krijimin e orarit për klasat 

dhe leksionet që studentët duhet të ndjekin në një semestër të caktuar, fillimisht informaconi 

krijohet dhe përpunohet në departamentin përkatës, më pas ky informacion dërgohet në formë 

shkresore në Drejtorinë e Komunikimit dhe Burimeve Njerëzore, e cila ja përcjell këtë 

informacion Sektorit IT për implementin në platformën UVMS. Pas hedhjes së informacionit 

në platformën UVMS, i bëhet e disponueshme në formatin elektronik përdoruesve bazuar në 

rolin e tyre përkatës. Aplikacionet janë të pjisura me modul user activity i cili bën të mundur 

gjurmimin e aktivitetit të përdorusit. Serverat kan log modules të implementuar. Server Logs 

ruhen në server për aq kohë sa e lejon konfigurimi standart i tij. Ndërsa aktiviteti i përdoruesit 

ruhet për një vit akadamik. Ato janë të ruajtura gjithashtu në backup-et manuale të kryera gjatë 

procesit të backup-it. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

nga grupi i auditimit dhe ka marrë masa për zbatimin e tij në vijimësi. 

Rekomandimi është në proces 

14. Gjetje nga auditimi: Nga auditimi të dhënat e regjistruara në arkivën dixhitale, u konstatua 

se: 

- Dixhitalizimi i arkivës është i ngadaltë dhe do të vazhdojë po në të njëjtën situatë nisur nga 

fakti se në këtë proces janë angazhuar vetëm dy punonjësit e bibliotekës. 

- Ky sistem nuk aksesohet ende nga studentët pasi është në fazën e popullimit të të dhënave 

dixhitale. Aktualisht në këtë sistem punojnë vetëm dy punonjësit e bibliotekës të cilët janë dhe 

punonjësit e ngarkuar për dixhitalizimin. 

- Me hapat që po ecën procesi i popullimit në bibliotekën dixhitale, nuk do të jetë gati për shumë 

vjet, çfarë sjell jo vetëm një amortizim të pajisjeve, por një risk shumë i lartë se materialet e 

skanuara pas shumë vitesh nuk do t’i shërbejnë më studimeve universitare. Qëllimi i këtij 

investimi kundrejt studentëve dhe stafit akademik të universitetit mund të mos arrihet. 

14.1. Rekomandim: Universiteti i Vlorës, të marrë masa për përcaktimin e afatit maksimal të 

dixhitalizimit të materialeve aktuale që ndodhen në bibliotekën e universitetit dhe që i shërbejnë 

programeve studimore universitare. 

Përgjigja e Institucionit: Pas rekomandimeve të lëna nga KLSH nga ana e istitucionit u morrën 

masa që disa prej punonjësve të angazhohen për të bërë të mundur përshpejtimin e hedhjes së 

të dhënave për tu bërë i mundur aksesi nga ana e studentëve dhe stafit akademik në shërbimin 

që ofron biblioteka digitale. Jemi ende në fazën e hedhjes së materialeve në sistem. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

nga grupi i auditimit dhe ka marrë masa për zbatimin e tij në vijimësi. 

Rekomandimi është në proces 

14.2. Rekomandimi Universiteti i Vlorës, të marrë masa për sigurimin e burimeve njerëzore të 

përkohshme, të nevojshme për të përmbushur afatin maksimal të dixhitalizimit të bibliotekës 

së këtij universiteti, çfarë do të garantojë vënien në punë në një kohë të shpejtë dhe përmbushjen 

e qëllimit të këtij investimi informatik, duke ju ofruar studentëve materialet e nevojshme për 

çdo program studimi në kohë reale. 

Përgjigja e Institucionit: Siç përmendim edhe mësipër janë marrë të gjitha masat që edhe 

punonjës të tjerë nga stafi ndihmësakademik me karakter administrativ, veç punonjësve të 

bibliotekës, të përfshihen në hedhjen e të dhënave në bibliotekën digitale. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

nga grupi i auditimit dhe ka marrë masa për zbatimin e tij në vijimësi. 

Rekomandimi është në proces 

15. Gjetje nga auditimi: Nga auditimi mbi të dhënat e përdoruesve të hapur në sistemin UVMS 

u konstatua se, UV për periudhën nën auditim nuk disponon një akt rregullative, për 

administrimin e përdoruesve në të cilin të përcaktohen procedurat që do të ndiqen për krijimin, 

ndryshimin dhe mbylljen e tyre. 

Nga verifikimi në nivel administrativ që grupi i auditimit kreu në sistem lidhur me krijimin, 

ndryshimin dhe mbylljen e përdoruesit, rezultoi se nuk është ndjekur i njëjti standard në 

krijimin e përdoruesit: 

- Në një rast është krijuar sipas modelit emërmbiemër; 

- Në disa raste janë krijuar sipas modelit emër.mbiemër; 



faqe | 13  

- Në disa raste sipas modelit emër. 

Ka përdorues me kredenciale të përgjithshme: 

- 4 përdorues me emër zyra4, zyra1, zyra2, zyra3 

- 15 përdorues me emër menaxhofshp, depinfermieri, depekonomiks, depfinance, 

menaxhofsht, menaxhofe, menaxhofi, menaxhofshh, depbiznesi, menaxhoft etj. 

15.1. Rekomandim: Universiteti i Vlorës të marri masa për të identifikuar dhe miratuar një 

standard dhe akt rregullativë mbi menaxhimin e përdoruesve si një mjet i domosdoshëm i cili 

garanton gjurmën e veprimeve të përdoruesve dhe ofron një identifikim më të sigurt në sistemet 

informatike. 

Përgjigja e Institucionit: Në lidhje me rekomandimin e mësipërm Sektori IT ka punuar për 

hartimin e një akti rregullativ në format shkresor mbi menaxhimin e përdoruesve në sistemin 

UVMS. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

nga grupi i auditimit dhe ka marrë masa për zbatimin e tij në vijimësi. 

Rekomandimi është në proces 

15.2. Rekomandim: Sektori i IT në Universitetin e Vlorës të marri masa që në bazë të 

rregullores së miratuar për përdoruesit dhe standardit të aprovuar për identifikimin e 

përdoruesit, të bëjë korrigjimet e nevojshme në emërtimin me saktësi të përdoruesit kur këto 

emërtime janë vendosur me shkurtime, emra departamentesh apo emra zyre. 

Përgjigja e Institucionit: Në lidhje me rekomandimin e mësipërm Sektori IT është duke punuar 

për hartimin e një akti rregullativ në format shkresor mbi menaxhimin e përdoruesve në 

sistemin UVMS. Aktualisht nga ana teknike ky proces eshte i zgjidhur. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

nga grupi i auditimit dhe ka marrë masa për zbatimin e tij në vijimësi. 

Rekomandimi është në proces 

B. MASA PËR ELIMINIMIN E EFEKTEVE NEGATIVE TË KONSTATUARA NË 

ADMINISTRIMIN E FONDEVE PUBLIKE DHE PËR MENAXHIMIN ME 

EKONOMICITET, EFICENCË DHE EFEKTIVITET TË FONDEVE PUBLIKE 

1. Gjetje nga auditimi: Nga auditimi i dokumentacionit të vënë në dispozicion konstatohet se 

investimi në vlerën 24,499,000 lekë pa TVSH me urdhër nr.957/1 datë 22.06.2020 të 

administratorit për procedurën e prokurimit: ‘Krijimi i Datacenter dhe Ndërtimi i Sistemit të 

Integruar për menaxhimin e bibliotekës dixhitale ”është një investim pa efektivitet. Qëllimi për 

realizmin e këtij investimi është i njëjtë me investimin e planifikuar nga Ministria e Arsimit, 

Sportit dhe Rinisë , si një nga premtimet e “Paktit për Universitetin” që do të adresonte 

problematikën e kostove të blerjes së librave dhe do të rriste aksesin e studentëve në botime të 

ndryshme Universitare. Ndërtimi i një biblioteke online me standarde evropiane ishte një ndër 

kërkesat e studentëve. Përfitues i këtij investimi është dhe universiteti “Ismail Qemali” 

1.1.Rekomandimi: Strukturat drejtuese në Universitetin e Vlorës të marrin masa duke 

analiziuar mangësitë e konstatuara dhe në të ardhmen të miratojë realizimin e procedurave të 

prokurimit të cilat sjellin përmirësim dhe ndihmojnë në përmbushjen e misionit të Universitetit, 

për stafin akademik dhe studentët. 

Përgjigja e Institucionit: Në përgjigje të rekomandimit të mësipërm si dhe në vazhdimësi të 

punës tonë për prokurimet, do marrim në konsideratë rekomandimin e mësipërm. Afati i 

zbatimit të proçedurës së prokurimit është deri në dhjetor 2023. 

Nga auditimi rezulton se: Universiteti “Ismail Qemali” Vlorë ka pranuar rekomandimin e lënë 

nga grupi i auditimit dhe do marrë masa për zbatimin e tij në vijimësi. 

Rekomandimi është në proces 

Për sa është trajtuar në këtë pikë të Raportit Përfundimtar të Auditimit është mbajtur 

Aktverifikimi nr. 3, datë 21.07.2023, i protokolluar në UV me nr. 1323/3, datë 21.07.2023 si 

dhe është trajtuar në faqet 3-13 të Projekt Raportit të Auditimit “Për zbatimin e rekomandimeve 

të lëna në auditimet e mëparshme të evaduara 6-mujorin e dytë të vitit 2022” mbi të cilin nuk 

janë paraqitur observacione mbi Projekt Raportin e Auditimit. 

Përmbledhëse e Masave 
 

Lloji i 

Rekomandimit 

Rekomandime 

Gjithsej 
në numër 

 

Pranuar 
Zbatuar 

plotësisht 

Zbatuar 

pjesërisht 

Në 

proces 

zbatimi 

Pa 

zbatuar 

Masa 

Organizative 
18 18 1 1 13 3 

Masa për 

Eliminimin e 

Efekteve Negative 

(3E) 

 
1 

 
1 

 
- 

 
- 

 
1 

 
- 

 

IV.KONKLUZIONE DHE REKOMANDIME 

Për përmirësimin e gjendjes janë rekomanduar 18 masa organizative dhe 1 masë për eliminimin 

e efekteve negative (3E). Nga masat organizative janë pranuar plotësisht 18 masa, nga të cilat 

është zbatuar 1 masë, janë në proces zbatimi 13 masa organizative, është zbatuar pjesërisht 1 

masë organizative dhe nuk janë zbatuar 3 masa organizative. Nga masat për eliminimin e 

efekteve negative (3E) është pranuar 1 masë e cila është në proces. 

Bazuar në nenet 15 dhe 16 të Ligjit nr. 154/2014, datë 27.11.2014 “Për organizimin dhe 

funksionimin e Kontrolli të Lartë të Shtetit”, për përmirësimin e gjendjes, Ju rikërkojmë 

marrjen e masave për zbatimin e rekomandimeve që rezultuan të pazbatuara si dhe të zbatuara 

pjesërisht si më poshtë: 

A. MASA ORGANIZATIVE 

1.1 Gjetje nga auditimi: Nga auditimi i zbatimit të rekomandimeve përcjellë me shkresën nr. 

468/21 prot, datë 22.12.2022 drejtuar UV, është zbatuar pjesërisht rekomandimi 3.1, si 

vijon: 

3.1. Rekomandimi: Universiteti i Vlorës “Ismail Qemali” të marr masa për identifikimin dhe 

analizimin e risqeve për Teknologjinë e Informacionit me qëllim analizimin dhe vlerësimin e 

risqeve, për të mos riskuar përmbushjen e objektivave të institucionit në përputhje me ligjin nr. 

10296, datë 08.07.2010, “Për menaxhimin financiar dhe kontrollin”, i ndryshuar. Gjithashtu të 

marrin masa për hartimin dhe dokumentimin e një plani veprimi për minimizimin / 

parandalimin e risqeve të identifikuara, si dhe të bëhet monitorimi periodik i zbatimit të këtyre 

masave. 

1.1 Rekomandim: Strukturat përkatëse të Universitetit të Vlorës “Ismail Qemali”, të marrin 

masat e nevojshme për rekomandimin e zbatuar pjesërisht me qëllim përshpejtimin e procesit 

për zbatimin e plotë të tij. 

Brenda 3-mujorit të IV të vitit 2023 dhe në vijimësi 

2.1 Gjetje nga auditimi: Nga auditimi i zbatimit të rekomandimeve përcjellë me shkresën nr. 

468/21 prot, datë 22.12.2022 drejtuar UV, nuk janë zbatuar rekomandimet (10.1,12.1,12.2) 

si vijon: 

10.1.Rekomandim: Strukturat Drejtuese në Universitetin e Vlorës në bashkëpunim me 

sektorin TIK të marrin masa për identifikimin, dokumentimin dhe monitorimin e incidenteve 

si dhe menaxhimin e ndryshimeve dhe dokumentimin e tyre. 

12.1.Rekomandim: Strukturat drejtuese në Universitetin e Vlorës në bashkëpunim me sektorin 

e IT-së, të marri masa për të analizuar,identifikuar dhe dokumentuar të gjitha arsyet teknike, 

financiare dhe ligjore për të cilat nuk kanë vënë në përdorin sistemin Pitagora ofruar nga Rrjeti 

Akademik Shqiptar, si një detyrim që rrjedh nga marrëveshja e nënshkruar ndërmjet 

universiteteve dhe RASH. 

12.2 Rekomandimi: Universiteti i Vlorës të adresojë në institucionet përgjegjëse që janë 

Ministria e Arsimit dhe RASH, çështjet që e kanë penguar të vërë në funksion sistemin Pitagora, 

në mënyrë që të nxiten të gjithë faktorët për qartësimin dhe saktësimin njëherë e mirë mbi të 

drejtën e zhvillimi të sistemeve informatike që ndërtohen në shërbim të studentëve në mënyrë 

që të parandalohen investime me qëllime të njëjta. 

2.1 Rekomandim: Strukturat përkatëse të Universitetit të Vlorës “Ismail Qemali”, të marrin 

masat e nevojshme për rekomandimet që nuk janë zbatuar me qëllim përshpejtimin për zbatimin 

e tyre. 

Brenda 3-mujorit të IV të vitit 2023 dhe në vijimësi 

Të tjera 

Për të gjitha rekomandimet që konsiderohen në proces zbatimi, inkurajohet përshpejtimi i 

realizimit të plotë të tyre brenda vitit 2023, verifikimi i zbatimit të të cilave do të kryhet në 

auditimin e radhës që KLSH do kryejë në këto subjekte. 

Për rekomandimet të cilat kanë rezultuar të pazbatuara ose të zbatuara pjesërisht nga auditimi i 

ushtruar “Për zbatimin e rekomandimeve të lëna në auditimet e mëparshme të evaduara në 6- 

mujorin e dytë të vitit 2022”, së bashku me pjesë nga Raporti Përfundimtar, do të përcillen në 

subjekt sipas Vendimit të Kryetarit për këtë auditim. 
 

Për sa më sipër paraqitet ky Raport Përfundimtar Auditimi 
 
 

KONTROLLI I LARTË I SHTETIT 


